
2(82)2023 

 

 40 

ORTA MƏKTƏBDƏ KİMYA TƏHSİLİNİN ELMİ VƏ METODİKİ 

ƏSASLARI 

 

A.C. Quliyev 

Azərbaycan Dövlət Pedaqoji Universiteti 

E-mail: asefquliyev@yandex.ru 

 
Xülasə: Məqalədə orta məktəbdə kimya təhsilinin nəqsədi, vəzifələri, təlim materialının 

elmiliyi və şagirdlərin yaş səviyyəsinə uyğunluğu ilə əlaqəli olan məsələlər 

əhatə olunmuşdur. Brada həmçinin proqram və dərsliklərin mürəkkəb 

materiallarla yüklənməsi və onların aradan qaldırılması yollarına dair 

tövsiyyələr verilmişdir. 

 

Açar sözlər: kimya təhsili, kursun məzmu, materialın elmiliyi. 

 

 

Orta məktəbdə kimya təhsilinin məqsədinin müəyyən olunasının metodoloji 

əsası ölkəmizdə elmi biliyin, geniş dünyagörüşünün  və praktikanın qarşılıqlı 

əlaqəsi şəraitində hərtərəfli inkişaf etmiş şəxsiyyətin formalaşmasıdır. Orta 

məktəbdə kimya təhsili prosesində aprıcı yeri onun məzmunu tutur. Kursun 

məzmununa hər bir təhsil alan üçün zəruri olan faktlar, anlayışlar, qanunlar, 

nəzəriyyələr və kimya elminin mahiyyətini açan ideyalar daxil edilir. Ümumi 

təhsilin vəzifələrinə görə orta məktəbdə şagirdlərə kimyadan ümumi biliklərin 

verilməsi nəzərdə tutulur. Kimya kursunda şagirdlər qeyri-üzvi və üzvi 

maddələrin tərkibi, quruluşu və xassələrinə dair bilik alırlar. Şagirdlər kimya 

kursunda kimya texnologiyası və kimyəvi maddələrin kənd təsərrüfatında və 

təbabətdə tətbiqi ilə tanış olurlar. 

Kursun məzmununda nəzəriyyə ilə praktikanın vəhrətinin nəzərə alınması 

əhəmiyyət kəsb edir. Materialın elmiliyi, çətinlik dərəcəsi, şagirdlərin dərketmə 

qabiliyyətlərinə uyğun olmalıdır. Bununla əlaqədar olaraq məktəb kimya 

kursu kimya təhsili qarşısında qoyulan aşağıdakı vəzifəfləri həyata keçirir: 

* şagirdlərin kimyəvi anlayşları, qanunlar və nəzəriyyələri şüurlu 

mənimsəmələrini  təmin edir; 

* elmi dünyagörüşü formalaşdırır; 

* əməksevərlik, təbiətə və insanlara mərhəmətələ yanaşmağı tərbiyə edir; 

* şagirdlərin təfəkkürünü, onların müstəqilliyini və yaradıcı aktivliklərini inkişaf 

etdirir; 

* praktik bacarıq formalaşdırır. 

Kimya təhsilinin məzmununun müəyyən olunmasında aşağıdakı tələblərə 

əməl olunmalıdır: 

1. Tədris materialının kimya elminin müasir inkişaf səviyyəsinə uyğunluğu. 

2. Məktəb kimya kursunun məzmununa daxil edilən elmi faktlar, müddəalar 

inandırıcı olmalı, elmi və praktik əhəmiyyət kəsb etməlidir. 

3. Məktəb kimya kursu gənc nəslin həyata hazırlanmsına xidmət etdiyi üçün 

yüksək təlim və tərbiyəedici səviyyədə qurulmalıdır. 

4. Məktəb kimya kursunun istehsalatla əlaqəsi şagirdlərin dərketmə 

səviyyələrinə uyğun olmalıdır. 

5. Məktəb kimya kursunun məzmununa daxil edilən elmi məlumatlar 

şagirdlərin yaş səviyyəsinə uyğun olmalıdır. 

Yalnız göstərilən tələblərə əməl olunmaqla tərtib olunan kimya dərslikləri 

ilə  təhsil və təlim qarşısında qoyulan vəzifələrin müasir səviyyədə həyata 

keçirilməsinə nail olmaq mümkündür. 

Orta məktəbdə kimya kursunun əsas vəzifələrinə aşağıdakılar aiddir: 

1. Ətraf aləmin elmi mənzərəsini formalaşdırmaq və təbii-elmi 

dünyagörüşünü inkişaf etdirmək. Kimyanı insan cəmiyyətinin mühüm 

problemlərini həll etməyə istiqamətlənən əsas elm kimi təqdim etmək. 

2. Kimyəvi təfəkkürü  kimyəvi terminlərlə ətraf aləmin hadisələrini analiz 

etməklə inkişaf etdirmək. 

3. Kimya dili ilə düşünmək, danışmaq qabiliyyətini inkişaf etdirmək. 

4. Kimya biliklərini qütbləşdirmək və kimyanın gündəlik həyatda roluna 

dair təsəvvürləri  inkişaf etdirmək. 

5. Gündəlik həyatda kimyəvi maddələrlə təhlükəsiz davranmaq. 

6. Şagirdlərin kimyanı məktəb proqramı daxilində və daha geniş 

öyrənmələri üçün onlarda  fənnə maraq oyatmaq. 

Məktəb kimya kursunun əsas ideyasına aşağıdakılar aiddir: 

* kimya təbiət haqqında əsas elmlərdən biridir. Digər təbiət elmləri ilə sıx 

əlaqədədir; 

* kimyanın praktik imkanları cəmiyyətin inkişafı üçün əhəmiyyət kəsb edir; 

* ətraf aləm müəyyən quruluşla xarakteriazə olunan və qarşılıqlı çevrilmələrə 

malik olan maddələrdən təşkil olunmuşdur; 

* maddələrin quruluşu ilə xassələri arasında əlaqə mövcuddur; 

* ətraf aləm daima dəyişir. Onun xassəsi  onda baş verən kimyəvi reaksiyalar ilə 

müəyyən olunur. Bu reaksiyaları idarə etmək üşün kimyanın qanunlarını dərindən 

bilmək zəruridir; 

* kimya təbiət və cəmiyyəti dəyişmək üçün güclü vasitədir. Kimyanı təhlükəsiz 

tətbiq etmək yalnız yüksək inkişaf etmiş insan cəmiyyətində mümkündür. 

Yeni təhsil proqramına keçidlə əlaqəli olaraq qarşıya çıxan metodik 

problemlərin həlli sahəsində tədqiqatlar genişlənir. Bunlara əasaən aşağıdakılar 

aiddir: 

1. Kimya təhsilinin məqsədinin müəyyən olunması problemi və onun həlli 

sahəsində aparılan tədqiqatlar. Bu kimya tədrisi metodikasında əsas müəyyənedici 

problemdir. Onun həlli ölkəmizin təhsil konsepsiyasına əsaslanır. 

2. Kimya təhsilinin məzmunu problemi kimya tədrisinin ən mühüm 

problemidir. 

Məktəb kimya kursunun məzmununu kimya elminin müasir inkişaf 

səviyyəsi ilə əlaqləndirilməsinin göstəricisidir. 

Orta məktəbdə kimyanın tədrisi prosesində qarşıya çıxan və həll olunması 

tələb olunan problemlərin bəziləri aşağıda verilir: 

* kimyanın tədrisi prosesində şagirdlərin tərbiyəsi; 

* kimyanın tədrisi prosesində kimyəvi anlayışların inkişaf etdirilməsi; 

* kimyanın tədrisi prosesində şagirdlərin dərketmə fəallıqlarının inkişaf 

etdirilməsi; 

* kimyanın tədrisi prosesində tətbiq olunan metodların seçilməsi və 

təkmilləşdirilməsi; 

* kimyanın tədrisi prosesində fənlərarası əlaqə; 

* Şagirdlərin kimya biliklərini tətbiq etmək bacarıqlarınin inkişaf etdirlməsi və s. 

Müasir dövrdə kimya sürətlə inkişaf edir. Belə ki, kimyəvi maddələrin 

tərkibi və quruluşunun öyrənilməsi sahəsində yeni metodlar tətbiq olunur. 

Maddələrin müxtəlifliyi getdikcə genişlənir. Müxtəlif tərkib və xassəyə malik 

maddələr sintez olunur, onların tətbiq sahələri öyrənilir. Kimya elminin sənaye və 

kənd təsərrüfatı ilə əlaqəsi möhkəmlənir. Kimya texnologiysının inkişafının nəti-

cəsi olaraq emal sənayesində məhsul çıxımının yüksəldilməsi üçün yeni metodlar 

tətbiq olunur və s. Kimyanın istehsalatla, təbabətlə əlaqəsi geniş vüsət alır. 

Kimya elminin müxtəlif sahələrinin inkişafı və insanların gündəlik 

həyatlarına nüfuz etməsi kimya təhsilinin məzmununda əsaslı dəyişiklik yaradır. 

Kimya elminin nailiyyətlərinin orta məktəbin kimya kursuna daxil edilməsi 

prosesində müəyyən problemlər yaranır. Bunlara aşağıdakılar aiddir: 

1. Əgər kimya elminin nailiyyətlərinə dair biliklər orta məktəbin kimya 

kursunun məzmununa daxil edilməsə təhsilin səviyyəsi elmin inkişafından geri 

qalmış olar. 

2. Digər problem kimya kursunun elmin nailiyyətləri ilə çox yüklənməsi ilə 

yarana bilər ki, bu da şagirdlərin materialı mnimsəmələrində çətinlik yaradar. 

Birinci problemi orta məktəbin kimya proqramları və dərsliklərinə dövri 

olaraq yenidən baxmaq və elmin nailiyyətlərini kursun məzmununa daxil etməklə 

həll etmək olar. İkinci problemi həll etmək, yəni proqram və dərsliklərin 

mürəkkəb tədris materialı ilə yüklənməsinin qarşısını almaq daha çətin prosesdır. 

Burada məktəb kimya kursunun tədris materialı ilə yüklənməsinin qarşısının 

alınmasının təcrübədə özünü doğrultmuş metodlarından bəziləri verilir. 

1. Yeni kimya proqrqmları və dərsliklərinin hazırlanmasında tədris 

materialının seçilməsinə diqqətlə yanaşlmalıdır. Tədris materialına kimya elminin 

əsaslarını anladan, böyük təhsil və tərbiyə əhəmiyyətinə malik olan əsas faktlar, 

anlayışlar, nəzəriyyələr, qanunauyğunluqlar, ideyalar daxil edilməlidir. Bununla 

əlaqədar olaraq elmi tədqiqat işi ilə əlaqəli olan və təhsil üçün zəruri olmayan  

materiallar dərsliyə daxil edilməməlidir. 

2. Təlimin xarakterinin dəyişməsi tələb olunur. Kimya elminin sürətlə 

inkişafı ilə əlaqədar olaraq şagirdlərin yaddaşında mökənllənməsi çətin olan elmi 

məlumatlar, fərziyələr və nəzəriyyələr yeniləri ilə əvəz olunur. Şagirdlərə daha 

davamlı, biliklərin verilməsi, onların kimya eksperimentini sərbəst aparmaları, 

dərsliklərdən və əlavə ədəbiyyatlardan müstəqil istifadə etmələri əhəmiyyət kəsb 

edir. Şagirdlərin müstəqil bilik almaq bacarığına malik olmaları, onların kimya 

elminin yeniliklərinə dair məlumat almağa maraqlarının artmasına səbəb olar. 

3. Kimya proqramı və dərsliklərindən köhnəlmiş materialların çıxarılması. 

4. Proqram və dərsliyin məzmunun qısaldılması kimyadan tədris 

materiallarında təkrarların aradan qaldırılmasına kömək edir. 

5. Kimyadan tədris materialının qəti müəyyən olunmuş ardıcıllıqla verilməsi 

onun asan mənimsənilməsinə və həcmin sıxlaşmasına şərait yaradır. 

6. Dərsliklərdə hamı üçün zəruri olan kimya biliklərini əhatə  edən 

mövzuların və əlavə məlumatların seçilib yerləşdirilməsi. Materialın şagirdlərin 

yaş səviyyəsinə və onların əqli inkişafına uyğunluğu, dərindən mənimsəmə 

qabiliyyətləri  nəzərə alınmaqla diqqətlə işlənməlidir. Kimadan əlavə materialların 

şagirdlərin hamısının öyrənməsi məcburi olmamalıdır. Yalnız həvəsi olan 

şagirdləri əlavə bilik almağa maraq göstərənlərə aid etmək olar. Belə məlumatlar 

oxu kitablarında, əlavə ədəbiyyatlarda verilir. 

Qeyd olunanlardan göründüyü kini məktəb imya kursunun məzmununun 

təkmilləşdirilməsi, dərsliklərin əlavə materiallarla yüklənməsinin qarşısının 

alınması üçün çoxlu sayda üsullar mövcuddur. Dərsliyin həcminin yığcamlığı, 

materialın məzmununun asan mənimsənilməsi kimya təhsilinin keyfiyyətinin 

yüksəldil-məsinin əsas yoludur. 

А.Дж. Кулиев 

Научно-методическая основа химческого образования в средней школе 

 

РЕЗЮМЕ 

 

В статье освещаются цель, задачи, научность учебного материала, а также 

вопросы, связанные с соответствием возрастному уровню учащихся.  

Здесь, также даются рекомендации, как не загружать программы и учебники 

сложным материалом. 

 

 

Ключевые слова: химическое образование, содержание курса, научность 

материала. 

 

 

 

A.J. Guliyev 

Scientific and methodological basis of chemical education in secondary school 
 

SUMMARY 

 

The article highlights the purpose, objectives, scientific nature of the educational 

material, as well as issues related to compliance with the age level of students.  

Here, recommendations are also given on how not to download programs and 

textbooks with complex material. 

